Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 15fed o Ebrill, 2008 yn Ysgol Cwm y Glô.

1. Croesawodd y Cynghorydd DW Thomas pawb i’r cyfarfod, yn arbennig Mr John Pritchard, pensaer oedd wedi mynychu i drafod cynlluniau i ddatblygu cae chwarae Cwm y Glô, a diolchodd i’r Cynghorydd Eryl Roberts am gadeirio cyfarfod mis Mawrth yn ei absenoldeb.
2. Yn bresennol: Cyngh. Dafydd W Thomas (DWT), Clifford Williams (CW), Cyngh. Eryl Roberts (ER), Cyngh. Brian Jones (BJ), Cyngh. Arwel Thomas (AT), Cyngh. Goronwy Hughes (GH), Cyngh. Avril Jones (AJ), Cyngh. Geraint Jones (GJ), Cyngh. Alan Pritchard (AP),), Emma Williams (clerc) a Mr John Pritchard (Pensaer).

Ymddiheuriadau: Cyngh. Delyth Tomos (DT). 
3. Datblygu Cae Chwarae Cwm y Glô:

Penderfynwyd ychwanegu’r eitem hwn i’r rhaglen a’i drafod ar y cychwyn er mwyn i Mr John Pritchard gael ymadael. Cyflwynodd BJ Mr Pritchard i’r cyfarfod, pensaer a oedd wedi ei apwyntio i gynllunio gwelliannau ar gyfer parc chawarae Cwm y Glô. Aeth Mr Pritchard ymlaen i gyflwyno ei hun ac i egluro strwythyr ei waith, ei fod am gael mewnbwn cychwynol gan y Cynghorwyr yn y cyfarfod hwn ac yna mewnbwn gan y plant a thrigolion Cwm y Glô eu hunain o beth y buasent hwythau yn hoffi gweld yn cael ei ddatblygu. Wedi hyn, fe fyddai yn gwneud rhyw fath o ddogfen cychwynol a’i chyflwyno i’r Cyngor yn ein cyfarfod nesaf ym mis Mai. 
Cynnigiodd ambell i Gynghorwr syniadau eu hunain, ond credai pawb ei bod yn well trafod y mater gyda’r plant eu hunain er mwyn sicrhau y byddai defnydd yn cael ei wneud o’r datblygiad.
Dywedwyd y byddai yn syniad cynnal cyfarfod cyhoeddus yn y pentref yn dilyn ein cyfarfod ym mis Mai pan bydd rhywbeth i’w gyflwyno i’r trigolion.
Diolchwyd i Mr Pritchard am fynychu a dywedwyd y byddai’r Cynghorwyr yn edrych ymlaen am ei adborth nesaf.
4. Datgan Buddiant Personol: Gweler isod ble cafodd diddordeb/buddiant arall ei ddatgan.
5. Cadarnhau Cofnodion: Dylid newid pwynt 9 (iii) i ddweud ar ochr y ffordd ac  nid yng nghanol y ffordd. Fel arall, cadarnhawyd y cofnodion. Cynnigwyd gan AJ ac eilwyd gan AP. Arwyddwyd copi gan DWT.
6. Materion yn codi o’r cofnodion: 
· Dosbarthwyd copïau o’r CD a brynwyd gan Gyngor Gwynedd i bawb a oedd yn bresennol a diolchwyd i AP am wneud y copïau. 

· Dywedwyd fod y plac wedi ei osod yng Nghwm y Glô a bod BJ am edrych i fewn i gynnal gwasanaeth i gofio am hyn ar ôl trafod y mater gyda phrifathrawes yr ysgol.
· Mynegodd sawl aelod bryder am anfoneb oedd wedi ei dderbyn gan Pat McGuinness am ail-adeiladu wal y fynwent. Penderfynwyd i drafod hyn ym mhwynt 9a isod.

7.  Llwybrau Cyhoeddus: Dywedodd DWT nad oedd wedi trefnu dim ynlgŷn â’r mater hwn gan ei fod yn sefyll i lawr fel Cynghorydd ac mai dyma ei gyfarfod olaf o’r cyngor. Penderfynwyd gyrru llythyr i Adran Priffyrdd Cyngor Gwynedd yn rhestru’r llwybrau sydd am eu torri gan Dafydd Lloyd Owen am gôst sylfaenol o £950 i’r Cyngor Cymuned a gofyn iddynt am ba rai y byddent hwy yn ei ad-dalu. Dywedwyd wrth y clerc i ofyn i Mr Owen am beidio a dechrau torri tan y byddai yn cael gwybod gan y cyngor.
8. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0094/23/LL: Estynniad i 10 Stad Minffordd.
· C07A/0732/23/CR: Caniatâd adeilad rhestredig i newid defnydd, estynniad cefn a mân newidiadau i’r adeilad er mwyn creu ystafelloedd cyfarfod ar y llawr gwaelod a 5 ystafell wely ar y llawr cyntaf, Gwesty Seiont Manor.

· C08A/0103/23/LL: Codi modurdy ar wahân: Llwyfor, Ffordd yr Orsaf, Llanrug.

· C08A/0135/23/LL: Estynniad deulawr ag ystafell haul unllawr ar gefn yr eiddo; Goleufryn, Cwm y Glo.
· C08A/0124/23/LL: Newidiadau mewnol a mân newidiadau allanol i adeilad a ganiatawyd o dan rhif C07A/0633/23/LL; Elaine’s, Llwyfor, Ffordd yr Orsaf.

GWRTHODWYD:

· Dim.

Ceisiadau o’r newydd:

· C08A/0225/23/LL: Estyniad unllawr i’r cefn – Tai’r Lon, Llanrug. Dim gwrthwynebiad. Cynnig – CW, Eilio – ER.

· C08A/0223/23/LL: Dymchwel y sied presennol a chodi sied newydd: Rhan o Lleiniau, Llanrug. Y Cynghorwyr yn credu na allent wneud penderfyniad ar y cais oherwydd absenoldeb manylion sylfaenol fel manylion tirwedd, lefelau a mesuriadau. Cynnig – AT, Eilio – CW.
· C08A/0168/23/LL: Dymchwel yr adeilad allanol presennol a chodi modurdy a storfa newydd; Tyddyn Rhyddid, Llanrug. Fel y cais uchod. Y Cynghorwyr methu gwneud penderfyniad yn sgîl diffyg gwybodaeth gyda’r cais. Cynnig – CW, Eilio – ER.
· C08A/0245/23/LL: Dymchwel ac ailadeiladu adeilad presennol Band Llanrug. AJ yn datgan diddordeb yn y cais. Dim gwrthwynebiad. Cynnig – ER, Eilio – AP.

Cynnigiodd GH bod llythyr yn cael ei yrru i Bennaeth Adran Cynllunio Cyngor Gwynedd yn mynegi pryder y Cynghorwyr am safon diweddar y cynlluniau oedd yn cael eu derbyn gan swyddogion y Cyngor a’u pasio ymlaen i’r Cyngor Cymuned eu trafod. Cytunodd y clerc i wneud hyn.
9. Cyllideb:
(a) Taliadau – 
Pat McGuinness – torri eiddew yn y fynwent £1,300 (Rhif Siec 100772)

Cyflog clerc Chwefror a Mawrth £466.46 (100773)




Ambiwlans Awyr Cymru £100 (100775).




CRUSE £30 (100776)




Cymdeithas Spina Bifida Gogledd Cymru £100 (100777)




Cwmni’r Fran Wen £30 (100778)




Cerdd Ieuenctid Gwynedd £30 (100779)




Sefydliad Aren Cymru £100 (100780)




Sefydliad Coffa Llanrug £1,800 (100781)




Samariaid £30 (100782)




Cyfanswm £3,986.46.

Trafodwyd anfoneb Pat McGuinness. Credodd y Cynghorwyr fod £1,300 wedi bod yn swm sylweddol ar gyfer y gwaith, yn enwedig gan fod y Cyngor wedi derbyn anfoneb arall ganddo am yr un gwaith a deunyddiau o £650 ac wedi clywed fod un arall eto ar y ffordd. Penderfynodd y Cynghorwyr y byddai rhai ohonynt yn mynd i weld y gwaith y diwrnod canlynol ac yn y dyfodol, ni ddylid gofyn i’r un contractiwr am waith ychwanegol heb gytuno ar brîs yn gyntaf. 

Dywedodd y clerc fod Mr McGuinness wedi gofyn os y dylai gario ymlaen gyda’r gwaith heibio’r wal gyda’r hen fynwent. Penderfynwyd dweud na i unrhyw waith ar hyn o bryd. 

Trafodwyd eitem 9b ar y rhaglen ynlgŷn â chwyn oedd wedi ei dderbyn yn erbyn Mr McGuinness am ymddygiad amharchus pan yn gweithio yn y fynwent. Dywedodd GH ei fod eisioes wedi trafod hyn gyda Mr McGuinness a’i fod wedi gofyn iddo am ystyried pobl eraill pan mae’n gweithio yn y fynwent. Dywedodd y clerc y byddai’n cysylltu yn ôl gyda’r person a wnaeth y gŵyn a dweud wrthi fod y Cynghorwyr yn ymateb i’r sefyllfa.
(b) Derbyniadau: 
Gweler adran y fynwent am £230. 

       (c) Ceisiadau am arian: 
· Sefydliad Prydeinig y Galon – Gofyn am gyfranniad at Apêl Calonau 2008 neu am wirfoddolwyr i godi arian. Penderfynwyd ysgrifennu atynt a dweud na fydd eu cais yn cael ei drafod tan mis Mawrth 2009 gan nad ydyw yn apêl lleol.

Ch) Adroddiad Ariannol: Ymddiheurodd GH a’r clerc nad oeddynt wedi cyfarfod i gynhyrchu adroddiad ariannol ac y byddai un yn cael ei chyflwyno erbyn y cyfarfod nesaf.
10. Y Fynwent:

a) Diogelwch – Dim.
b) Cyffredinol – Cŵyn am Pat McGuinness wedi ei drafod ym mhwynt 9a uchod.
c) Incwm Angladdau – £230.
11. Heddlu: Dim.
12. Gwerthiant Pwll Moelyn: Dywedodd DWT fod Pwll Moelyn bellach wedi ei gofrestru yn enw Cyngor Cymuned Llanrug gyda’r Land Registry a bydd y gwerthiant yn cael mynd yn ei flaen pan fydd y clerc wedi pasio llythyr y Comisiwn Elusennau ymlaen i’r cyfreithiwr.
Trafodwyd cyflwr y safle a penderfynwyd y byddai’r un Cynghorwyr a fyddai yn archwilio’r gwaith yn y fynwent hefyd yn archwilio safle Pwll Moelyn y diwrnod canlynol er mwyn asesu beth sydd angen ei wneud yno.

13. Materion gan y Cynghorwyr:

a) Prisiad torri gwair – Pat McGuinness: Dywedwyd fod y prisiad a dderbyniwyd yn godiad o tua 10% ar y flwyddyn flaenorol. Trafodwyd y prisiad a chytunodd y Cynghorwyr fod y gwaith arferol o dorri’r gwair o safon uchel ac y dylai gael y cytundeb am 2008-09 ond bod ymarferiad tendr yn cael ei weithredu yn mis Medi 2008 ar gyfer 2009-10.

b) Prisiad torri llwybrau – Dafydd Lloyd Owen. Trafodwyd y prisiad hwn hefyd a daethpwyd i’r un casgliad a 13a uchod, sef bod Mr Owen yn cael y gwaith am 2008-09 ond bod ymarferiad tendr yn cael ei weithredu yn mis Medi 2008 ar gyfer 2009-10.
14. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Datganiad o’r personau a enwebwyd ar gyfer pob ward o’r gymuned. Cais i’r datganiadau gael eu harddangos: Penderfynwyd dangos y rhestri yn swyddfeydd post Llanrug a Chwm y Glô. 

· Llythyr parthed y côd ymddygiad newydd i aelodau. Y Cyngor gyda 6 mis o’r 20fed o Fawrth, 2008 i wneud penderfyniad i fabwysiadu’r côd newydd. Sesiynau hyfforddi i’w trefnu. Yr aelodau i arwyddo ymrwymiad i barchu’r côd ymddygiad presennol erbyn 1af o Fai. Os oes diddordeb gan gynghorydd i eistedd ar Bwyllgor Safonau Cyngor Gwynedd, enwau i’w derbyn erbyn 31ain o Fai. Nid oedd gan neb ddiddordeb ymuno. Penderfynwyd ysgrifennu ar yr adran am gopi o’r côd er mwyn ei arwyddo.
(b) Eraill:

(i) Un Llais Cymru – Cais i adnewyddu aelodaeth y cyngor am 2008-09 am ffî o £306. Penderfynwyd i adnewyddu’r aelodaeth.
(ii) Cais i adnewyddu polisi yswiriant y cyngor. Penderfynwyd i adnewyddu’r polisi yswiriant.
(iii) Ombwdsman: Copïau o ‘Egwyddorion Gweinyddiaeth Dda’ ac ‘Egwyddorion Unioni Cam’.  Dosbarthwyd copiau i’r Cynghorwyr.
(iv) Llywodraeth Cynulliad Cymru: Copi o ‘Gweledigaeth Leol’ - Canllawiau Stadudol ar ddatblygu a chyflawni Strategaethau Cymunedol, sydd yn disodli’r canllawiau a gyhoeddwyd yn 2001. Cymrodd BJ y ddogfen hon i’w darllen.
(v) Llywodraeth Cynulliad Cymru: Copi o ‘Fframwaith Cenedlaethol Drafft ar gyfer Gwasanaeth Tân ac Achub Cymru 2008-2011 at ddiben Ymgynghori’. Cymrodd ER y ddogfen hon i’w darllen.
(vi) Llythyrau diolch am nawdd gan y mudiadau canlynol:

a. Sefydliad Aren Cymru,

b. Cwmni’r Frân Wen,

c. Cyfeillion Cerdd Ieuenctid Gwynedd,

d. Cymdeithas Spina Bifida Gogledd Cymru.

e. Sefydliad Coffa Llanrug.

(vii) Fforwm Gwledig Cymru: Copïau o bosteri yn hysbysebu diwrnod ‘Datblygu Siop y Pentref’ Pontrhydfendigaid, 17-18 Mai 2008. 

(viii) Cylchgrawn ‘Trustee Voices’, Mawrth 2008. Cymrodd AJ y ddogfen i’w darllen.
(ix) Taflen ‘Governance Resources’.

(x) Comisiwn Elusennau – ymateb i lythyr diweddar y cyngor am ddileu yr elusennau. Penderfynwyd fod y Comisiwn Elusennau wedi camddeall ein llythyr diweddar ac y dylid ysgrifennu atynt eto i egluro’r sefyllfa ac na fydd y Cyngor yn gwneud dim penderfyniad nes fydd y Cynghorwyr wedi derbyn cyngor gan y Comisiwn am Elusen Owen Thomas, Elusen Catherine a John Jones ac Elusen John William Williams.
(xi) Anfoneb gan P McGuinness am ail godi’r wal yn y fynwent. Mr McGuinness yn holi os y dylai gario ymlaen gyda’r gwaith ar hyd wal gefn y fynwent. Trafodwyd hwn yn 9a uchod.
15. Materion Brys: Dywedwyd nad oedd Mur Moch dal heb ei dynnu i lawr. Penderfynwyd ysgrifennu i’r Adran Gynllunio yng nghyngor Gwynedd i ofyn am eglurhad am hyn.
Dywedwyd fod yn rhaid gwneud adroddiad i’r Eco erbyn dydd Llun, 21ain o Ebrill. Trefnwyd y byddai’r clerc yn anfon copi i ER erbyn y dyddiad hwn. 

16. Eraill: Diolchodd DWT i bawb am eu gwasanaeth i’r cyngor yn ystod ei gyfnod gyda’r Cyngor Cymuned a dymunodd yn dda i GJ a oedd hefyd yn mynychu ei gyfarfod olaf. Diolchodd y Cynghorwyr eraill i DWT, GJ a DJ am eu gwasanaeth i’r Cyngor yn ystod eu cyfnodau fel Cynghorwyr.
Dywedwyd y byddai’n rhaid trefnu cyfarfod blynyddol ble byddai’r Cadeirydd a’r Is Gadeirydd yn cael eu hethol a’r daflen ariannol yn cael ei mabwysiadu.

Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 20fed o Fai am 7 o’r gloch yn Sefydliad Coffa Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

